
Svara-Mangala Vandana (Prayer to the Auspicious Goddess of Musical Tune)

ಸ್ವರಮಂಗಲಾ-ವಂದನಾ

ಹೇ ಶಾರದೇ ! ತ್ವಂ ತಮಸಾಂ ನಿಹಂತ್ರೀ
ಸದ್ಬುದ್ಧಿ-ದಾತ್ರೀ ಶಶಿ-ಶುಭ್ರ-ಗಾತ್ರೀ .

ದೇವೀಂ ಸುವಿದ್ಯಾ-ಪ್ರತಿಭಾಮಯೀಂ ತ್ವಾಂ
ನಮಾಮಿ ನಿತ್ಯಂ ವರ-ದಾನ-ಹಸ್ತಾಂ .. 1..

ಆಯಾಹಿಮಾತಃ !ಸ್ವರ-ಮಂಗಲಾ ತ್ವಂ
ರಾಜಸ್ವ ಕಂಠೇ ಲಲಿತಂ ಮದೀಯೇ .

ತನುಷ್ವ ರೂಪಂ ಸುಪರಿಪ್ರಕಾಶಂ
ರಾಗಂ ಸರಾಗಂ ಮಧುರಂ ಪ್ರಕಾಮಂ .. 2..

ಕಾಂತಿಸ್ತ್ವದೀಯಾ ಹಿ ಸಮುಜ್ಜ್ವಲಂತೀ
ಖೇದಾವಸಾದಂ ವಿನಿವಾರಯಂತೀ .

ಸ್ವಾಂತಾರವಿಂದಂ ಕುರುತೇ ಪ್ರಫುಲ್ಲಂ
ಮಾತರ್ನಮಸ್ತೇ ವಿತರಾನುಕಂಪಾಂ .. 3..

ವಿಜಯತಾಂ ಸುಕೃತಾಮನುರಾಗಿಣೀ
ರುಚಿರ-ರಾಗ-ರುಚಾ ಸ್ವರ-ಭಾಸ್ವತೀ .

ಸರಸ-ಮಂಗಲ-ವರ್ಣ-ತರಂಗಿಣೀ
ಸುಮಧುರಾ ಸುಭಗಾ ಭುವಿ ಭಾರತೀ .. 4..

ವಿರಾಜತೇ ವಿನೋದಿನೀ ಪವಿತ್ರತಾಂ ವಿತನ್ವತೀ .

ಸುಮಂಗಲಂ ದದಾತು ನೋ ವಿಭಾಸ್ವರಾ ಸರಸ್ವತೀ .. 5..

– ರಚಯಿತಾ :ಡಾೆ ಹರೇಕೃಷ್ಣ-ಮೇಹೇರಃ

